
HUNTA TANTANAKUY 

KAYPI TIKSIRISHPA

Ima, Ecuador Mamallaktapak Mamakamachiy, 3 
nikipak, 1 yupaypika, Mamakamachiypi killkashka 
hayñikunawan, ista hillaykunapi killkashka 
hayñikunawan mana tsiknishpalla ashtawankarin 
runakuna kushiyarichun Mamallakta ruranata 
kallaripi kamachun churan;

Ima, Ecuador Mamallaktapak Mamakamachiy, 11 
nikipak 3, 5 yupaykunapika,  Mamakamachiypi 
killkashka, ista kamachiykunapi killkashka 
hayñikunapak apuywan runapak hayñikunata, 
kamaykunatapash tukuylla mitachikunapak 
ñawpakpi utkashpami paktachichun 
churan. Mamakamachiypi, kamachiypi tiyak 
hayñikunataka tukuylla mitachikunami 
paktachinata charin, hayñipak kunan yuyayta 
alliman tikrachishpa may yapa yanapaywan 
runapak kawsaypi may allitami paktachichun 
churan;

Ima, Ecuador Mamallaktapak Mamakamachiy, 34 
nikipika: “Runakunapak kawsaykamay hayñika, 
tukuykunapak mana anchuchina hayñimi 
kan, Mamallaktapak manuy huchami kanka. 
Runapak kawsaykamayka yanapay tiksimanta, 
mañashkamanta, tukuy mashnamanta, 
paktapaktamanta, utkaymanta, kamarimanta, 
ushaymanta, achikyaymanta, chaypikaymanta, 
shuklla runamanta, tantarishkamanta mutsuy 
tiksi ruray kachun kachan. Mamallaktami 
kawsaykamay hayñi hunta rurarichun, paktachun 
kamanka, chayka ayllupak wasikunapi mana 
kullkita chaskishpa llankak runakunatami 
yaykuchin, kikin ayllupi mikunkapa pakllapi 
llankaktapash yaykuchin, tukuysami kikinpak 
llankayta charikmanpash paktachin, mayhan 
llankayta mana chariktapash yaykuchichunmi 
kachan;

Ima, Ecuador Mamallaktapak Mamakamachiy, 
134 nikipika: “shuk kamachiyta wiñachinkapaka 

kaykunatami rikuchun kachan: …2. Kariwarmi 
Mamallakta Pushak rikuchunmi kachan”;

Ima,  Ecuador Mamallaktapak Mamakamachiy, 
368 nikipika: “Kawsaykamay llika: tukuy 
kamaywasi, uchilla kamachiykuna, llaktaykuna, 
tiyakkuna, mitachi, kawsaykamayta 
mañachinakunami hamutarichun churan; 
charirayana, may alli, kutikuy, achiklla tiksi 
yuyaywan awllirichun churan. Mamallakta 
kawsaykamaywan kimirik llankaykunata uchilla 
kamachiywan patachinka, rikurayachun churan”;

Ima,  Ecuador Mamallaktapak Mamakamachiy, 
369 nikipika: “Mañashka tukuypak 
kawsaykamayka unkuykuna rikurikpi, wachay 
tiyakpi, yayalla wawata kamakpi, llankay llaki 
tiyakpi, llankay shayarikpi, mana llankayta 
charikpi, rukuyakpi, mana chanirikpi, tisiku kakpi, 
wañuypi, kamachiy shukta churakpi mañashka 
ukllanka. Unkuykuna rikurikpi allikawsayta 
mañachi, wachaytaka allikawsay tukuylla 
yaykuchik llikawan paypak kuskapi yanapachun 
churan”;

Ima, Ecuador Mamallaktapak Mamakamachiy, 
373 nikipika: “Ecuador llaktapak paklla 
kawsaykamayka wasipak ukupimi kanka, 
mañashka tukuymashna kawsaykamaypak 
shuk kamachishka hamunchashkami kanka. 
Pakllapi kawsak runakunata, makiwan llankak 
runakunatami ukllanka, shinchita churashka 
runakuna kullkiwan yanapashka, Mamallakta 
kawsaykamay llikapi llankak runakuna churashka 
kullkiwan, kariwarmi ayllupushak chikan 
kullkita churashkawanmi kanka; kay tantanakuy 
sinchiyachun, wiñariychun Mamallakta churashka 
kullkiwan llankachun churan. Kawsaykamayka 
allikawsayta mañachinata kunka, runakuna 
llakirikpi, tisiku tukukpi, rukuyakpi, wañukpipash 
yanapayta mañachichun churan. Tukuyllapak 
kawsaykamay, shukllapak kawsaykamaypash 
ama washaman sakirichumi kanka, Ecuador 
Llaktapak Kawsaykamay wasiwanmi Paklla 
Kawsaykamayta kullkiwan yanapachun churan”;

Ima, kay Seguridad Social kamachiypak, 3 
niki, ishkay killkamilkapika: “Kay Seguro Social 
Campesino kamachiy alli kawasayta charichun 

yanapayta mañachinka, chayka yaykurishkaman 
wachayta, ayllupak uma yuyakyaypi, wañukpi, 
suchuyakpi, tisiku tukukpi yanapachun churan”;

Ima, kay Seguridad Social kamachiypak, 
5 nikipika: “Allikawsayta mitachipi, Seguro 
Social Campesino  kullkita mañachishpaka, kay 
tiyakkunawan mañachichun churan:

a. llankayta kukkuna, kay Seguro General 
Obligatorio ukuman yaykurishkakuna, 
tumpirishka kashpa, mana kashpapash, 
munashpa yaykurishka kashpa, paykuna 
munashpa yanapashpa kullkita churanka;

b. Kay Sistema Nacional de Seguridad 
Social ukupi kak tukuylla kamay, shukpaklla 
kamay kullkiwan yanapachun mañashka 
kanka;

c. Kay Seguro Social Campesino ukupi kak 
ayllukuna chikan kullkita churanka;

d. Kay Seguro Social Campesino ukuman 
yaykurishka kullki llakita charikpi 
Mamallakta kullkiwan yanapachun 
mañashka kanka;

e. Kay Kamachiypak, uchilla kamachiy    
rimashkawan Utkachik Awllik yanapashpa 
shuktak kullkikunata Kamaymanta 
mañachishpa kushkapash yanapay 
rikurinka”;

Ima, kay Seguridad Social kamachiypak, 17 
nikipika: “Kay IESS kamaywasimi kitipi, pakllapi 
kawsak unkushka, wachana wasipi, llakipi llaki 
tiyakpi, llankaymanta llukshishka, wakllirishka, 
rukuyashka, runa wañukpi kamaywasipi 
llankakkunata, mana llankakkunatapash 
ukllanka”; 

Ima, kay Seguridad Social kamachiypak, 18 
nikipika, IESS kamaywasika tukuyllapak hayñi 
ukupimi yaykurishka kanka, paypak awlli, wallpari 
tawka kallarikuman apushka kanka, chayka: kikin 
kamachiyta, sumakrurayta, kamayta, kullkita, 
llankana kullkitaka Consejo Directivo apunka, 
chaypak sumak ruray uchilla kamachiyta 

charichun, shinallatak uchilla kamachiyta, 
arinishkakunata charinka, kaykunaka Instituto 
kamaywasiman watarishka tantarikunapi, 
wasikunapi paktachichun churan;

Ima, kay Seguridad Social kamachiypak, 26 
nikipika, Consejo Directivo IESS kamaywasipak 
hatun kamachik kashpa kay Seguro General 
Obligatorio kamayta paktachichun, uchilla 
kamachiykunata, shinallatak IESS kamaywasipak 
hatun tantarita, awllita kachachun mañashka 
kan;

Ima, Mamallaktapak pakllapi kawsak runakunaka 
sinchita llankak, Mamallaktapak maymutsurikmi 
kan, paykunaman kullkita wiñachin, chaymanta 
Seguro Social Campesino kamaywasita 
mirachina, runakunata ukllachun pay rurana 
ñanta chutachina, chaymi paypak llankayta 
allichinka;

Ima, shuktak paktaykunapura, Mamakama-
chiypak pushayka kullki llikata, paktakayta, 
llakta ushayta, kapukyayta, yanapayta wiñachi-
nami kan, llankaykuna unipak wiñarishka yana-
payta pakta rakinapi tiksirishkami kan, kapukyay 
ñankuna unipak sumak llankaypi tiksirishkami 
taririn;

Ima, kay Seguridad Social llikata tukuyman 
kimirina, kay Seguro Social Obligatorio 
llankaywan, akllashka pushaywan harkata 
ukllashpa kamanaka Mamallaktapak tiksi 
llankaymi kan;

Ima, kunan sumakruray willaywan rikukpika, 
llankaypi rukuyashka runakunaman Fondo del 
Seguro Social Campesino kullkita mirachina 
allimi rikurin.

Kay Ecuador Mamallaktapak Mamakamachiy 120 
nikipak, 6 yupaypi kushka apuyta paktachishpa, 
katipi rikurik killkata arinishpa churan:

1 niki.- Kay Seguridad Social kamachiypak 128 
nikipi shuk killkamilkata yaykuchipay, maypi 
nichun:

“Kay Kamachiy paktachun, Ayllupi Uma rimayka, 
ayllupi kullkiwan yanapak kari warmi kakmi 
hamutarin. Kay Seguro Social Campesino  
kamaywasimanta kullkita mañayman yaykurichun 
kari warmi kakta mana tsiknina, manyayachina, 
saywana kanchu.” 

2 niki.- Kay 134 nikipak, c) killka kipapi, d) killkata 
yaykuchipay, chaypi shina ninka:

 “Wakllirishkamanta, payayashkamanta kullki 
yanapayka (USD 100) kullkimanta mana urayman 
kankachu, imashinami sapan watapi chay 
Salario Básico Unificado wichiyan, shinallatakmi 
wichiyanka.”

YALLICHINALLA CHURASHKAKUNA

SHUKNIKI.- Kay Reformatoria kamachiy  
killkarishkamanta 30 punchata yupashpa, 
kay Consejo Directivo del Instituto 
Ecuatoriano de Seguridad Social tantari, 
kay Reformatoria kamachiy rimashkata 
paktachichun shuk uchilla kamachiyta allichinka, 
chay paktachishkakunatapash  ashtawan 
mirachinkapa, allichinkapa, llikapankapa 
mutsurishka willachik hillaykunata wiñachinka.

ISHKAYNIKI.- Kay Instituto Ecuatoriano de 
Seguridad Social kamaywasi kay mushuk 

yashkakunata paktachinkapa sumakruray 
hillaykunata, katikuykunata churanka, shinallatak 
chaypak yachaykunata willanka, yanapaykunata 
riksichinka.

ANCHURICHUN SHUKLLA CHURASHKA.- Kay 
mushuk Reformatoria kamachiy churashkawan 
takarik tukuy chimpapurak kamachiykuna, 
urayman pata kamachiykunapash anchurichun 
kan.

TUKURICHUN CHURASHKA.- Kay Reformatoria 
kamachiy kachashkawan runakuna 
wakllirishkamanta, rukuyashkamanta kullkita 
hapikukkunaman, 1 puncha, kullakilla, 2018 
watamanta kullkita hapinka, kay kamachiy, 
Kamachiy Kipupi killkarishka punchatapash mana 
rikunkachu. Imashinami sapan watapi Salario 
Básico Unificado wichiyanka, shinallatakmi 2019 
watamanta ñapash kullkika wichiyanka.

Kay Quito kitipi, 10 puncha, aymuray killa, 2018 
watapi kushkami kan.

ECON. ELIZABETH CABEZAS GUERRERO
Mamallakta Tantanakuyta Pushak

DRA. MARÍA BELÉN ROCHA DÍAZ
Hatun Killkakamayuk

